
Туган ягыбызның гаҗәеп бай икәнлегенә көннән-көн ныграк ышанасың. Табигатьнең шифасы да иксез-чиксез. Шуңа бер мисал итеп безнең Мөслим районы Симәк авылы белән чиктәш урнашкан Минзәлә районы Рус. Мөшеге авылы янындагы чишмәне китерәсем килә.

Рус.Мөшеге авылы янында бер-берсе белән кочаклашкандай, таулар чылбыры тезелгән. Аларның һәрберсе астыннан диярлек чишмәләр ага. Ә Изгеләр тавыннан – Шифа чишмәсе агып чыга. Ул унике чишмә кушылдыгын хасил итеп, зур көч белән, кешеләргә шифа өләшергә ашыккандай ургыла.

 Шифа чишмәсенең дәвалау үзлекләре турындагы легендалар узган гасырларга ук китә. Рус.Мөшегесе авылы һәм аның шифалы чишмәләре турындагы беренче документ 1709 ел белән даталанган. Ул Минзәлә воеводасының приказлар йортында (приказной избе) төзелгән һәм Россия дәүләт борынгы актлар архивында саклана.

 2006 елда иске часовня урынында яңасы төзелә. Чишмә буе - мәҗүсиләрнең һәм христианнарның электән үк дини ритуалларын үткәрү урыны булган. Борын-борыннан кешеләр ерак җирләрдән шушы чишмә буенда гыйбәдәт кылу өчен килгәннәр, дәва өчен аның шифалы суын үзләре белән алып киткәннәр. Рус.Мөшегесе авылы картлары үзләре кечкенә вакытта ук христиан бәйрәмнәре вакытында чишмәгә Минзәлә шәһәреннән монахлар килүе хакында сөйләделәр. Алар чишмәдә юынып, чистарынганнар, гыйбәдәт кылганнар. Соңыннан күтәрә алган кадәрле су алып җәяү Минзәләгә кайтып киткәннәр. “Ничә еллардан соң үз йолаларыбыз кире кайта, часовнябыз яңарды, анда гореф-гадәтләребезне үткәрә башладык” – дип сөйләделәр картлар. 2008 елда  Владивостоктан Мәскәүгә тәре походы оештырылган иде. Шушы җәяүле поход Шифа чишмәсенә кереп гыйбәдәт кылып, хәл җыеп, изге су алып, юлларын дәвам иттеләр.
Христианнар, мәҗүсиләр генә түгел, мөселман кешесе дә күңеленә тынычлык, тәненә шифа ала әлеге чишмәдә. Аллаһы тәгалә бер, ләкин төрле милләт тәрлечә табына дип юкка гына әйтмәгәннәр дер шул. Шифа чишмәсенең составында бик күп күләмдә көмеш бар. Шуңа күрә, ул бик күп авырулардан дәва булып санала. Балалары, үзләре авырып, шифаханәләрдә дәва тапмаган кешеләр чишмәгә килеп, су коенып, җиңеләеп,  кайтып китәләр. Суын алып кайтып еллар буе дәва өчен генә тоткан кешеләр бар – ул бозылмый, тынчымый, чөнки составында көмеш бик күп - 1 литрга 3.7 мг. 

Төз наратлар чишмәнең үзенә кадәр озата бара.
2006 елда иске часовня урынында яңасы төзелде

Чишмә янындагы 1.2: 2.0 м. үлчәмдәге изге таш изге рухларга багышлап корбан китерү урыны булган.

Бу таш дәвалау үзлегенә ия: аннан нинди һава торышы булса да җылы килә. Аның метеорит булуы  турында сөйлиләр. Ә картлар ташны Аллаһ Тәгалә тарафыннан кешеләрне дәвалау өчен җибәрелүенә ихлас ышаналар.
Изге урынга килүчеләр гыйбәдәт кылырга керешкәнче агып торган су астында чистарынганнар. Ә хәзер моның өчен уңайлыклар тудырылган.

В 2006 нчы елда чишмә буенда бик күп эш башкарылды: юллар җәелде, ял урыннары, су коену өчен уңайлыклары булган урын ясалды.

Эшләделәр: 

Мөслим муниципаль районы Симәк урта гомуми белем бирү мәктәбе тарих укытучысы Бәдертдинова Нәзилә Наил кызы.  
“Туган якны өйрәнүчеләр” түгәрәге әгъзалары.

Татарстан республикасы, Мөслим муниципаль районы Симәк авылы, 
 2009ел.
